Ҳумоюн  АКБАРОВ

ДУНЁГА ДОСТОН ДИЁР

Донишманд халқимиз юрт тинчлигини, кўнгил хотиржамлигини ҳар нарсадан устун қўяди. Ёши улуҚларимиз: “Тинчлик-хотиржамликка нима етсин”, “Бир кун жанжал чиққан уйдан қирқ кун барака кетади” каби гапларни тез-тез такрорлаб турадилар. Болалигимиздан эшитган эртак, мақол, маталларимизда ҳам тинчлик мавзуси батафсил ёритилгани бежиз эмас. Бунинг бебаҳо ҳикмати бор. Бугун мамлакатимизда олиб борилаётган улкан бунёдкорлик ишларининг пойдевори ҳам асли тинчликдандир.       
Америка Јўшма Штатларидаги “Gallup World” компанияси олиб борган тадқиқот натижаларига кўра, юртимиздаги тинчлик-хотиржамликнинг барқарорлигига хорижлик замондошларимиз ҳавас қилса арзир экан. Сабаби, Мустақил давлатлар ҳамдўстлиги мамлакатлари орасида бизнинг республикамиз фуқароларининг тинчлик ва хавфсизлиги таъминлангани жиҳатидан дунёда биринчи ўринни эгаллаган. 
138 мамлакат аҳолиси орасида сўровномалар ўтказган “Gallup World” компаниясининг “Ижобий таассуротлар кўрсаткичи” деб номланган бир тадқиқотида Ўзбекистон Мустақил давлатлар ҳамдўстлиги орасида биринчи ўринни, дунёда 29 поҚонани банд қилган. Бу эса  34 ўринни эгаллаган Франция, 54 ўринни банд қилган Буюк Британия, 60 ўрин дея тан олинган Япония каби жаҳоннинг ривожланган давлатларига қараганда ҳам юртимизнинг яхшироқ натижага эришганлигини англатади. 
Халқаро ташкилотлардан яна бирининг кузатишлари диққатга молик. Шу йил июл ойида Америка Јўшма Штатларидаги “Huffington Post” интернет нашри томонидан дунёдаги сайёҳлар, албатта, бориши шарт бўлган 50 та шаҳарнинг номлари эълон қилинди. Улар орасида қадимий ва навқирон Самарқанд ҳам қайд этилган. “Шарқ гавҳари Самарқанд, – деб ёзади “Huffington Post”, – Буюк Ипак йўлидаги кўҳна шаҳар ва унинг Регистон майдонидаги мадрасалар ислом меъморчилигининг энг гўзал намуналаридир. Лондон ҳам ўзининг музейлари, кўча бўйларида жойлашган бозорлари ва молиявий маркази билан шундай шаҳарлар қаторига киради”, — дея қўшимча қилади интернет нашри.
Мазкур нашрнинг билдиришича, “олтин элликталик” рўйхати дунёдаги йирик сайёҳлик ташкилотларининг таклиф, фикр-мулоҳазалари асосида ишлаб чиқилган ва унда энг қадимги   даврлардан ҳозиргача бунёд этилган ер юзидаги барча шаҳарлар эътиборда тутилган. Албатта, инглиз, француз тилларида АЈШ ҳамда бир қатор Европа давлатларида чиқариладиган, шунингдек, интернет орқали дунёнинг барча мамлакатларига тарқаладиган “Huffington Post” интернет нашрининг дунёда минглаб шаҳарлар орасида Самарқандни ҳам алоҳида эътироф этиши ҳар бир юртдошимиз қалбида Қурур уйҚотади. Юртимизда тинчлик ва кўнгил хотиржамлигининг барқарорлиги, аввало, дунё ҳамжамиятининг Ўзбекистонга бўлган ишончини мустаҳкамлайди, хориждан келаётган сайёҳлар оқимининг янада ортиб боришига сабаб бўлади. Зеро, ҳар қандай мамлакатда сайёҳлик соҳасининг тараққий этиши жуда кўп жиҳатларга боҚлиқ. Энг қадимги тарихдан бугунгача, оддий сўқмоқлардан катта шоҳ кўчаларгача, дарёлардан дашту биёбонларгача, қишлоқлардан катта кентларгача, етти ёшдан етмишга кирган  юртдошларга қадар – барчаси чет эллик меҳмонлар диққатини жалб этади, уларда унутилмас таассуротлар қолдиради. Шу ўлка меҳрини ҳис этган сайёҳ яна бир бор дўсти ёки биродари билан қайтиб келишни орзу қилади, ўз уйига қайтгач, юзлаб ҳамшаҳарларига кўрган-кечирганларини  ҳикоя қилиб беради. 
Шукрки, хорижликларни ҳайратда қолдиргулик тарихимиз, меҳмондўст халқимиз, гўзал шаҳарларимиз, замонавий қишлоқларимиз бор. Шунинг учун ҳам мамлакатга келаётган сайёҳлар сони йил сайин 80-100 минг нафарга ортиб бормоқда. Ўтган йил давомида Ўзбекистонга икки миллиондан зиёд хорижлик сайёҳлар ташриф буюрди. Айниқса, Шарқий Осиё, Тинч океани минтақаси ва Европа мамлакатлари аҳолиси бошқа ҳудудларга нисбатан юртимизга кўпроқ қизиқиш билдиришмоқда.
Маълумки, дунёда тарихий бинолар ва обидалар сонининг кўплиги бўйича Ўзбекистон тўққизинчи ўринни эгаллайди. Боболардан қолган катта тарихий-маданий меросимиз – Тошкент, Самарқанд, Бухоро, Хива, Урганч, Шаҳрисабз, Термиз, Қўқон ва бошқа  кўҳна шаҳарларимизда етти мингдан ортиқ тарихий-меъморий ва археологик обидалар бой тарихимиздан сўзлайди. Она тупроҚимизда таваллуд топган, дунё тамаддунига муносиб ҳисса қўшган улуҚ алломаларимизни эса, илм-маърифатни азиз билган ҳар бир мамлакатда яхши биладилар. Яқинда Самарқандда ўтказилган “Ўрта асрлар Шарқ алломалари ва мутафаккирларининг тарихий мероси, унинг замонавий цивилизация ривожидаги роли ва аҳамияти” мавзуидаги халқаро конференцияда дунёнинг элликка яқин мамлакатларидан келган таниқли олимларнинг юртимиз тарихи, улуҚ алломаларимиз фаолиятига оид илмий тадқиқот олиб бораётганликлари ва уларнинг мазкур анжуманда билдирган фикр-мулоҳазалари ҳам биз учун жуда қадрлидир. Мустақиллик йилларида бунёд этилган беқиёс иншоотлар, боҚлар, шаҳарчалар юртимиз кўркига-кўрк қўшиб турибдики, буларнинг барчаси хорижлик сайёҳларнинг сафарлари мароқли, қулай ва мазмунли бўлиши гаровидир. 
— Туризм инфратузилмаси ва сайёҳлик хизматлари савиясини ошириш борасида амалга оширилган ишлар натижасида Ўзбекистон Туризм ва сайёҳлик бўйича Бутунжаҳон кенгаши томонидан туризм соҳаси жадал    ривожланиб бораётган илҚор бешта давлат қаторига киритилди, — дейди “Ўамкор - саёҳат” сайёҳлик  компанияси раҳбари Самидулло Маҳмудов. — Пойтахтимизда дунё сайёҳлик    бозорида машҳур бўлган “Рамада”, “Рэдиссон САС”, “Дедеман”, “Лотте хотелз” каби меҳмонхоналар фаолият кўрсатмоқда. Маҳобатли “Ўаят” меҳмонхонаси қурилмоқда, “Хилтон” меҳмонхоналар тармоҚи билан “Тошкент” меҳмонхонасини бошқариш бўйича ҳамкорлик ўрнатилди. Агар хорижлик сайёҳлар учун яхши таниш ва кўрсатиладиган хизматлари қулайлиги билан ажралиб турадиган мазкур меҳмонхоналарнинг тармоқлари дунёнинг улкан шаҳарларини қамраб олганини назарда тутсак, юртимизда сайёҳлик соҳаси жаҳон сайёҳлик тизимига мувофиқлашиб, дунёда ўз ўрнини мустаҳкам эгаллаб бораётгани аён бўлади. 
— Сайёҳларнинг узоҚини яқин қиладиган, сафар-саёҳатларни мароқли ўтказишдаги асосий омиллардан яна бири, албатта, йўл-транспорт воситаларидир, — дейди “Ўзбектуризм” миллий компанияси бош мутахассиси Миртолиб Мирзоҳидов. —  Пойтахтнинг “Тошкент” аэропорти халқаро андозаларга кўра, биринчи даражали бўлиб, ҳар куни дунёнинг турли мамлакатларидан барча русумдаги ҳаво кемаларини қабул қилиш имконига эга. “Ўзбекистон ҳаво йўллари” миллий авиакомпаниясининг бевосита ишлаб чиқарувчилардан сотиб олинган “Боинг-757”, “Боинг-767”, “Аэробус А-320” ва бошқа самолётлари Европа, Осиё, Яқин Шарқ ва Америкадаги 50 дан ортиқ шаҳарга учмоқда. Айни вақтда юртимиздаги 11 та аэропорт халқаро андозалар асосида жиҳозланган. 
Испаниянинг “Тальго” компанияси ишлаб чиқарган юқори тезликда ҳаракатланувчи Тошкент-Самарқанд поезди сайёҳларга хизмат кўрсатиш даражасини сезиларли равишда оширди ва мазкур сайёҳлик марказлари орасидаги масофани қисқартирди. Самарқандга келувчи сайёҳлар оқими ортган мавсумларда қўшимча поездлар қатнови йўлга қўйилмоқда. Келгусида бундай замонавий тезюрар поездлар Бухоро шаҳрига ҳам қатнай бошлайди. Јамчиқ довонидан ўтиб, пойтахтни ФарҚона водийси билан боҚловчи янги темир йўл тармоҚи қурилиши ҳам жадал суръатларда олиб борилмоқда. ТоҚлар оралаб, ўтувчи бу йўл барча учун қизиқарли табиат манзараларига бой бўлиши билан сайёҳлар диққатини жалб этиши шубҳасиз. 
Дарҳақиқат, дунё сайёҳлари учун яратилган бундай қулайликларни   халқаро даражада тарҚибот этиш яхши йўлга қўйилганини ҳам таъкидлаш жоиз. Юртбошимиз ташаббуси билан 1995 йилдан буён мунтазам равишда ўтказиб келинаётган “Ипак йўлида туризм” номли Тошкент халқаро сайёҳлик кўргазмаси бу йил йигирманчи маротаба ўтказилиб, соҳанинг дунёдаги малакали мутахассисларини Ўзбекистонга жамлайди. Бу кўргазма етук мутахассислар томонидан жаҳонда ўтказилаётган сайёҳлик кўргазмалари орасида илҚор халқаро тадбир даражасида баҳоланиб, Бирлашган Миллатлар Ташкилотининг Бутунжаҳон туризм ташкилоти томонидан эътироф этилган. 2013 йилда ўтказилган кўргазмада 24 мамлакатдан 65 сайёҳлик компаниялари иштирок этиб, мазкур тадбирга 12 мингдан ортиқ киши ташриф буюрган эди.   
Бу йил ўтказилаётган “Ипак йўлида туризм” Тошкент халқаро кўргазмасининг муҳим янгиликларидан бири, шубҳасиз,  “Hosted buyers” лойиҳаси – хорижлик тадбиркор туроператорлар билан музокаралар ва ҳамкорлик шартномаларини имзолаш дастуридир. 
Халқаро қоидаларга кўра, Hosted buyers – бу алоҳида эътибордаги, ўзига хос имтиёзларга эга вакил, у аввалдан кўргазмага белгиланган бирон мақсад – сайёҳлик соҳасида аниқ лойиҳа бўйича икки томонлама манфаатли ҳамкорлик учун таклиф этилади. Бир сўз билан айтганда, бу анжуман тадбиркор туроператорлар учун ҳам саёҳат, ҳам тижорат. 
Аслида ҳам кўргазманинг асосий вазифаси Ўзбекистоннинг туризм соҳасидаги салоҳиятини хорижлик ҳамкасбларга тўлақонли намоён қилиш,  мамлакатимизга хорижлик сайёҳларни жалб этиш борасида доимий ҳамкорлик ришталарини боҚлашдир. Ушбу лойиҳа туфайли маҳаллий соҳа вакиллари халқаро сайёҳлик кўргазмасида қатнашиш учун юртимизга ташриф буюрган хорижлик ҳамкасблари билан самарали шартномалар имзолаш имкониятига эга бўладилар.   
Шунингдек, 2013 йилдан бошлаб Ўзбекистоннинг миллий меросини жаҳон миқёсида тарҚиб этиш мақсадида ҳар йили баҳорда янги халқаро тадбир – “Дам олиш дунёси” Ўзбек халқаро туристик кўргазмаси йўлга қўйилди. 
Ўзбекистоннинг муҳим халқаро сайёҳлик кўргазмаларида иштироки сезиларли даражада ўсиб бормоқда. Ўукумат кўмагида ўзбек сайёҳлик ташкилотларининг Истанбул, Мадрид, Рига, Берлин, Москва, Париж, Рим, Токио ва Лондондаги йирик халқаро кўргазмалардаги иштироки самарали натижа бермоқда. Бу борада “Ўзбекистон ҳаво йўллари” миллий авиакомпанияси ва “Ўзбекистон темир йўллари” давлат акциядорлик  компанияси Ўзбекистоннинг ягона Миллий стендини ташкил этишда доимий ҳамкордирлар.
Миллий сайёҳлик маҳсулотини дунё бозорида тарҚиб қилиш мақсадида “Ўзбектуризм” миллий компанияси ўз таклифлари билан 2014 йилнинг биринчи ярми давомида Мадрид шаҳрида ўтказилган “FITUR- 2014”, Истамбулда ўтказилган EMITT 2014, Рига шаҳридаги Balttour-2014, Берлин  шаҳрида ташкил этилган ITB 2014 каби ўнлаб халқаро кўргазма ва тадбирларда фаол иштирок этди.
 Компания томонидан 2011 йилдан буён “Мега-инфо-тур” лойиҳаси амалга оширилмоқда. Бу хорижлик оммавий ахборот воситалари ва сайёҳлик ташкилотлари вакиллари учун мамлакатимиз бўйлаб бепул таништирув  саёҳатларидир. Анъанага кўра, йилнинг март, июн, август ва ноябр ойларида ўтказиладиган бу лойиҳада ўтган йили 25 мамлакатдан келган 300 дан ортиқ журналист ва соҳа вакиллари иштирок этди. Сайёҳлик соҳасига ихтисослашган журналистларнинг бевосита юртимиздаги тинчлик,  шаҳарлар гўзаллиги ва табиат ажойиботлари билан танишувлари ҳамда бу ҳақда чет эл матбуотидаги чиқишлари Ўзбекистон ҳақида холис тасаввур уйҚотади. 
“Ўзбектуризм” миллий компаниясининг маълум қилишича, шу йил сентябр ойидан юртимизнинг сайёҳлик салоҳиятини ва маданий меросини ёритувчи тарҚибот лавҳалари Euronews орқали намойиш этила бошланди. Дунёдаги етакчи оммавий ахборот воситаларидан бири бўлган бу телеканалнинг кечаю кундуз, узлуксиз равишда 12 тилда бериладиган ахборот-тарҚибот кўрсатувларини 155 давлатдаги 370 миллиондан ортиқ аҳоли томоша қилади. Халқаро телеканалнинг “Citi-tour” рукнида Тошкент шаҳрининг сайёҳларни мафтун этувчи жозибали манзаралари, “Ўзбеклар ҳаёти” рукнида эса Самарқанд, Бухоро, Хива каби ЮНЕСКОнинг Бутунжаҳон мероси рўйхатига киритилган кўҳна ва оламга машҳур шаҳарларимизнинг бугунги кўрку жамоли олам аҳлига тақдим этилади. Албатта, юртимизда яшаб ўтган улуҚ алломаларнинг ҳаёти ва жаҳон илм-фан ривожига қўшган ҳиссалари ҳам батафсил ёритиб борилиши кўзда тутилган. 
БМТнинг Бутунжаҳон туристик ташкилоти Ижроия кенгашининг 98-сессияси давомида  навбатдаги сессияни ўтказиш учун Самарқанд шаҳрининг танлангани бежиз эмас. Шарқ гавҳари бўлган кўҳна шаҳримиз шундай эҳтиромга лойиқ эканлигини нафақат биз, балки бутун дунё сайёҳлари эътироф этишмоқда.  
Туризм соҳасининг ривожи қатор тармоқларнинг жаҳон андозалари даражасида ташкил этилиши, янги йўллар қурилиши, юрт ободлиги, эл равнақи, бир сўз билан айтганда,  мамлакатнинг гуллаб-яшнаши, тараққиёти билан чамбарчас боҚлиқ жараён. Юртимизнинг тинчлиги, дунё ҳамжамиятида кун сайин ортиб бораётган обрўси, халқимизнинг меҳмондўстлиги бутун дунё сайёҳларининг юртимизга қизиқишларини янада ошириши шубҳасиз. 


“Ўзбекистон адабиёти ва санъати” газетасидан олинди. 

